
ᓄᓇᕗᒻᒥᒃ ᓇᔫᑎᔪᑦ 
 
ᐅᖄᓚᐅᑎᒃᑯᑦ: ᐅᐃᓕᐊᒻ ᒪᑲᐃ (ᒥᓂᔅᑕᐅᑉ ᑐᓪᓕᐊ) ᐊᒻᒪᓗ ᓯᑏᕙᓐ ᓴᑕᒃ (ᐊᐅᓚᑦᓯᔨ ᐊᑐᐊᒐᓕᕆᓂᕐᒧᑦ 
ᐱᕙᒌᔭᐃᓂᕐᒧᓪᓗ).   
 
ᐃᖅᑲᓇᐃᔭᕐᕕᒻᒥ ᓱᓇᑐᖅᓯᒪᓂᖅ − ᖃᓄᖅᑑᕈᑕᐅᒋᐊᓕᒃ 
 
ᑲᑎᒪᖃᑕᐅᔪᑦ ᐅᖃᖃᑎᒌᒍᑎᖃᖅᑐᑦ ᑲᔪᓯᔪᓂᒃ ᐃᓱᒫᓘᑕᐅᔪᓂᒃ ᐊᑦᑐᐊᔪᓂᒃ ᐃᖅᑲᓇᐃᔭᕐᕕᒻᒥ ᓱᓇᑐᖅᓯᒪᓂᕐᒧᑦ 
ᐊᑦᑐᐃᓂᕆᑐᐃᓐᓇᕆᐊᓕᖓᓂᓪᓗ ᓱᐴᖅᑐᒐᐃᑦ ᒪᓕᒐᖅᑎᒎᓕᖅᑎᑕᐅᓂᙱᑦᑕ. ᐃᖅᑲᓇᐃᔭᖅᑎᓂᒃ ᑎᒍᒥᐊᖅᑎᐅᔪᑦ − 
ᐱᓗᐊᖅᑐᒥᒃ ᐃᖅᑲᓇᐃᔭᕐᕕᐅᔪᑦ − ᐃᓱᒫᓘᑎᖃᖅᓯᒪᒻᒪᑕ ᒪᓕᒐᖅᑎᒍᑦ ᐱᔭᐅᒍᓐᓇᕐᓂᕆᓛᓕᖅᑕᙱᓐᓂᒃ ᓱᐴᖅᑐᒐᐃᑦ. 
ᐃᑦᓯᕙᐅᑕᖓᑦ ᐅᐸᓗᖓᐃᔭᕐᓂᕐᒧᑦ ᐃᖅᑲᓇᐃᔭᖅᑎᓅᖓᔪᓄᑦ ᐊᑐᐊᒐᓕᕆᓂᕐᒧᑦ ᑲᑎᒪᔨᕋᓛᑦ ᐊᑐᐃᓐᓇᐅᑎᑦᓯᓯᒪᒻᒪᑕ 
ᐅᐸᓗᖓᐃᔭᐅᑎᐅᑐᐃᓐᓇᕆᐊᓕᓐᓂᒃ ᓇᓖᕌᕋᑦᓴᓂᓪᓗ ᑲᒪᒋᐊᕐᓂᕐᒧᑦ ᐃᖅᑲᓇᐃᔭᕐᕕᒻᒥ ᓱᓇᑐᖅᓯᒪᔪᓂᒃ:  
• ᐃᓄᓐᓂᒃ ᐃᓕᓐᓂᐊᑎᑦᓯᔨᖅ ᐅᔾᔨᕈᓱᑎᑦᓯᓂᕐᓗ ᐱᖅᑯᓯᖅᑎᒍᑦ ᑐᓴᕋᑦᓴᑎᒍᑦ, ᐊᓯᙱᑎᒍᓪᓗ; 
• ᑐᕌᒐᖃᕐᓂᖅ ᐅᔾᔨᖅᑐᕐᓂᕐᒧᑦ ᐊᐅᓚᓂᐅᔪᓂᒃ ᑐᕌᒐᖃᖅᑐᓂᒃ ᐊᑐᐃᓐᓇᐅᑎᑦᓯᓂᕐᒧᑦ ᐃᑲᔫᑎᓂᒃ 

ᐃᖅᑲᓇᐃᔭᕐᕕᐅᔪᓄᑦ ᐃᖅᑲᓇᐃᔭᖅᑎᓄᓪᓗ ᒪᓕᓐᓂᓪᓗ ᓴᓐᓇᕕᓐᓄᑦ ᐅᕝᕙᓗ ᒪᒃᑯᑦᑐᓄᑦ ᑐᕌᖓᔪᓄᑦ 
ᐅᐊᓗᖓᐃᔭᐅᑎᓄᑦ; 

• ᐋᖅᑭᒋᐊᕆᓂᖅ ᑕᕝᕙᐅᔪᓂᒃ ᒪᓕᒐᕐᔪᐊᕐᓂᒃ ᒪᓕᒐᕐᓂᓪᓗ ᐊᒥᖅᑲᐅᑎᖃᕐᓂᒃᑯᑦ ᐱᐅᓯᑦᓯᐊᕙᐅᓂᖅᐸᐅᓯᒪᔪᓂᒃ 
ᐊᒻᒪᓗ ᖃᐅᔨᒪᓕᑕᐅᓂᖅ ᐃᖅᑲᓇᐃᔭᕐᕕᒻᒥ ᓱᓇᑐᖅᓯᒪᓂᕐᒧᑦ ᐊᑐᐊᒐᕐᓂᒃ; ᐊᒻᒪᓗ, 

• ᓇᓗᓇᐃᔭᐃᓂᖅ ᓄᑖᓂᒃ ᐱᖁᔭᕐᔪᐊᕈᑐᐃᓐᓇᕆᐊᓕᓐᓂᒃ ᒪᓕᒐᕐᓂᓪᓗ ᐋᖅᑭᑦᓱᐃᓂᒃᑯᑦ ᑭᓪᓕᒋᔭᐅᔪᓂᒃ 
ᐃᓚᐅᑎᑦᓯᓂᕐᒧᑦ ᐊᑦᑕᓇᑦᑕᐃᓕᒪᓂᕐᒧᑦ ᐸᕐᓇᐅᑎᓂᒃ ᐋᖓᔮᕐᓇᖅᑐᓄᑦ ᖃᐅᔨᓴᕈᑎᓄᑦ ᐃᓂᖃᖅᑎᑦᓯᓂᕐᒧᓪᓗ.  

 
ᒥᓂᔅᑕᐃᑦ ᑐᓪᓕᙱᑦ ᑎᓕᓯᓯᒪᔪᑦ SLPC ᐃᑲᔪᖅᑕᐅᓗᑎᒃ CAALL-OSH-ᑯᓄᑦ ᐊᑐᐃᓐᓇᐅᑎᑦᓯᓂᐊᖅᑐᑦ 
ᐊᑲᐅᓈᖅᓯᒪᓂᙱᓐᓂᒃ ᐊᑲᐅᓈᖅᓯᒪᙱᓐᓂᙱᓐᓂᓪᓗ ᑕᕝᕙᐅᔪᑦ ᐱᖁᔭᕐᔪᐊᑦ ᒪᓕᒐᐃᓪᓗ 
ᐊᑐᐃᓐᓇᐅᑎᑦᓯᓂᙱᓐᓂᒃ ᓱᓇᑐᖅᓯᒪᓂᕐᒧᑦ ᓯᕗᒧᐊᑦᑎᑦᓯᓗᑎᓪᓗ ᐊᐅᓚᔾᔭᒋᐊᕈᑕᐅᑐᐃᓐᓇᕆᐊᓕᓐᓂᒃ 
ᐃᓱᒪᒋᔭᐅᔪᓂᒃ. ᒥᓂᔅᑕᐃᑦ ᑐᓪᓕᙱᑦ ᑐᑦᓯᕋᖅᓯᒪᔪᑦ ᐅᓂᒃᑳᖁᔨᓪᓗᑎᒃ ᓱᓇᑐᖅᓯᒪᔪᓅᖓᔪᓄᑦ ᖃᐅᔨᒪᔪᕐᔪᐊᓂᒃ 
ᖃᓄᐃᒋᐊᕈᑎᖃᕐᓗᑎᒃ ᒫᓐᓇ ᖃᐅᔨᒪᔭᐅᔪᓂᒃ ᐱᐅᓯᑦᓯᐊᕙᐅᓂᖅᐹᓂᓪᓗ.  
 
ᐊᑕᐅᓯᒃᑰᖅᑎᑦᓯᓂᖅ ᐋᓐᓂᐊᖅᑕᐃᓕᒪᓂᕐᒥᒃ ᐊᑦᑕᓇᑦᑕᐃᓕᒪᓂᕐᒥᓪᓗ – ᐅᖃᖃᑎᒌᒍᑎ 
 
ᓴᔅᑳᑦᓱᐊᓐ ᐊᑐᐃᓐᓇᐅᑎᑦᓯᓯᒪᔪᖅ ᐱᕙᓪᓕᐊᓂᕐᒧᑦ ᐅᓂᒃᑲᓂᒃ OSH ᐊᑕᐅᓯᐅᖃᑎᒌᓐᓂᕐᒧᑦ ᐱᕙᓪᓕᐊᓂᖓᓂᒃ 
ᑐᙵᕕᖃᕐᓗᑎᒃ ᐊᙱᖃᑎᒌᒍᑕᐅᓯᒪᔪᓂᒃ, ᑐᓴᖅᑕᐅᑎᑦᓯᓗᑎᒃ ᐊᖅᑯᑕᐅᔪᓂᒃ ᐱᕙᓪᓕᐊᑎᑕᐅᓂᙱᓐᓂᒃ ᐃᑲᔫᑏᑦ 
ᐊᐅᓚᓂᕐᒥ. ᐊᖅᑯᑕᐅᔪᖅ ᕿᒥᕐᕈᓂᐊᖅᑐᖅ ᐊᔾᔨᒌᙱᑦᑐᓂᒃ OSH ᐃᓗᓕᙱᓐᓂᒃ (ᓲᕐᓗ ᓈᓚᓐᓂᕐᒧᑦ ᓴᐳᔾᔨᓂᖅ, 
ᓇᒻᒥᓂᖅ ᓴᐳᔾᔨᒍᑏᑦ ᓱᓇᒃᑯᑏᑦ) ᐃᓗᓕᖃᖅᓱᑎᓪᓗ ᑐᓴᕋᑦᓴᓂᒃ ᐃᓘᓐᓇᙱᓐᓃᖔᖅᑐᓂᒃ ᐊᕕᑦᑐᖅᓯᒪᓂᐅᔪᓂᒃ. 
ᐊᑐᐃᓐᓇᐅᑎᑦᓯᔪᑦ ᐃᓘᓐᓈᒍᑦ ᓇᐃᓪᓕᑎᖅᓯᒪᔪᓂᒃ ᐃᓱᒪᓕᐅᕈᑎᓂᓪᓗ. ᑖᓐᓇ ᐊᖅᑯᑕᐅᔪᖅ, ᑐᙵᕕᖃᖅᓱᑎᒃ 
ᕿᒥᕐᕈᓂᐅᔪᒥᒃ, ᑐᑦᓯᕋᑐᐃᓐᓇᕆᐊᖃᕐᒥᔪᑦ ᒪᓕᒐᖅᑎᒍᑦ ᐅᖃᐅᓯᐅᔪᓂᒃ ᐊᐅᓚᑦᓯᒍᑕᐅᓂᐊᖅᑐᓂᒃ ᐅᖃᖃᑎᒌᓐᓂᕐᒥᒃ.  
 
ᒥᓂᔅᑕᐃᑦ ᑐᓪᓕᙱᑦ ᑐᑦᓯᕋᖅᓯᒪᔪᑦ ᑕᑯᑦᓴᐅᑎᑕᐅᖁᔭᓪᓗᓂ ᐊᖅᑯᑕᐅᔪᖅ ᐸᕐᓇᑕᐅᓗᓂ ᒥᓂᔅᑕᐅᔪᓄᑦ ᐅᑭᐊᒃᑯᑦ 
ᒥᓂᔅᑕᐃᑦ ᑲᑎᒪᓂᖓᓐᓄᑦ. ᒥᓂᔅᑕᐃᑦ ᐊᑐᐃᓐᓇᐅᑎᑦᓯᕕᐅᓂᐊᖅᑐᑦ ᐊᑕᙱᖅᑐᓂᒃ ᐊᕕᑦᑐᖅᓯᒪᔪᓂᒃ 
ᕿᒥᕐᕈᓂᐅᓯᒪᔪᒥᒃ ᐊᖅᑯᑎᑎᒍᑦ ᐋᓐᓂᖅᑐᓕᕆᔾᔪᑎᓅᖓᔪᓄᑦ ᓇᒻᒥᓂᕐᓗ ᓴᐳᔾᔨᒍᑎᓄᑦ ᓱᓇᒃᑯᑎᓄᑦ, 
ᐃᓱᒪᓕᐅᕈᑕᐅᓯᒪᔪᓂᓪᓗ ᑐᙵᕕᖃᕐᓗᑎᒃ ᕿᒥᕐᕈᓂᐅᔪᒥᒃ.  
 
  



PTSD ᐊᒻᒪᓗ ᐃᓱᒪᒃᑯᑦ ᖃᓄᐃᙱᑦᓯᐊᕐᓂᖅ ᐃᖅᑲᓇᐃᔭᕐᕕᒻᒥ − ᐅᖃᖃᑎᒌᒍᑎ 
 
ᒐᕙᒪᑐᖃᒃᑯᑦ ᒥᓂᔅᑕᖓᑦᑕ ᑐᓪᓕᐊᑦ ᑐᓴᖅᑎᑦᓯᓯᒪᔪᖅ ᑲᓇᑕᒥ ᐊᐅᓚᔾᔭᒋᐊᕐᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ 
ᐃᒻᒥᓅᖓᔪᓄᑦ ᐱᖁᔭᑦᓴᖅ C-211 (ᒪᓕᒐᕐᔪᐊᖅ ᐊᑦᑐᐊᔪᖅ ᒐᕙᒪᑐᖃᒃᑯᑦ ᑐᙵᕕᖓᓐᓂᒃ ᖁᐊᖅᓵᕐᓇᖅᑐᒃᑰᖅᓯᒪᔪᑦ 
ᑭᖑᕐᖓᓂ ᐊᑦᑐᖅᑕᐅᓯᒪᓂᙱᓐᓂᒃ). ᐱᖁᔭᑦᓴᖅ ᐅᖃᐅᓯᐅᓯᒪᔪᖅ ᒪᓕᒐᓕᐅᖅᑎᕐᔪᐊᒃᑯᑦ ᑲᑎᒪᔨᕋᓛᙱᓐᓄᑦ 
ᐋᓐᓂᐊᖅᑐᓕᕆᓂᕐᒧᑦ ᐅᖃᐅᓯᐅᒋᐊᒃᑲᓐᓂᓛᖅᓱᑎᓪᓗ ᑕᐃᑲᓂᒋᐊᖅ ᐅᓪᓗᕐᒥ. ᑮᓇᐅᔭᖅᑑᑎᑦᓴᐃᑦ 2017 
ᑐᑦᓯᕋᖅᓯᒪᒻᒪᑕ ᓴᖅᑭᖅᑕᐅᖁᔨᓪᓗᑎᒃ ᓄᓇᓕᓐᓂ ᐃᓕᑕᕆᔭᐅᓯᒪᔪᑦ ᐱᕚᓪᓕᕈᑎᑦᓴᙱᓐᓂᒃ. ᐱᕚᓪᓕᕈᑕᐅᔪᑦ 
ᐃᑲᔫᑕᐅᓂᐊᖅᑐᑦ ᐃᓚᒌᓂᒃ ᐊᑦᑕᓇᑦᑕᐃᓕᒪᓕᕆᔨᓄᑦ ᐃᓅᒍᓐᓃᖅᓯᒪᔪᓄᑦ ᐃᖅᑲᓇᐃᔭᖅᓱᑎᒃ, 
ᐊᑐᓕᖅᑎᑕᐅᓂᐊᖅᓱᓂᓗ ᑲᑐᔾᔨᖃᑕᐅᓗᑎᒃ ᐊᕕᑦᑐᖅᓯᒪᔪᕐᔪᐊᑦ, ᐊᕕᑦᑐᖅᓯᒪᔪᑦ ᓄᓇᓕᓖᓪᓗ.  
 
ᒥᓂᔅᑕᐅᑉ ᑐᓪᓕᖓ ᓯᑑᓕᖕ ᐅᖃᖃᑎᖃᖅᓯᒪᔪᖅ ᑲᑐᔾᔨᑦᓱᑎᒃ ᐱᓕᕆᖃᑎᒌᑦᑐᓄᑦ ᐃᓱᒪᒨᖓᔪᓄᑦ, ᓴᖅᑭᖅᑕᐅᓯᒪᑦᓱᑎᒃ 
ᑲᑐᔾᔨᖃᑎᒌᑦᓱᑎᒃ ᑮᓇᐅᔭᓕᕆᔩᑦ ᐊᓪᓚᕝᕕᖓᑦ ᐊᒻᒪᓗ ᑭᓇᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᙱᓐᓂᒃ 
ᑲᓇᑕᒥ. ᑲᑐᔾᔨᖃᑎᒌᑦᓱᑎᒃ ᐱᓕᕆᔪᑦ ᓴᒃᑯᑕᐅᑎᑦᓯᓯᒪᔪᑦ ᒐᕙᒪᑐᖃᒃᑯᓐᓂ ᐃᖅᑲᓇᐃᔭᕐᕕᒻᒥ ᐃᓱᒪᒃᑯᑦ 
ᖃᓄᐃᙱᑦᓯᐊᕐᓂᕐᒧᑦ ᐅᐸᓗᖓᐃᔭᐅᑎᓂᒃ ᓴᖅᑭᖅᑕᐃᓂᙱᓐᓂᓪᓗ ᑐᑦᑕᕐᕕᐅᑉ ᖃᐅᔨᒪᔪᕐᔪᐊᓂᒃ ᐃᓱᒪᒃᑯᑦ 
ᖃᓄᐃᙱᑦᓯᐊᕐᓂᕐᒨᖓᔪᓄᑦ ᐃᖅᑲᓇᐃᔭᕐᕕᒻᒥ.  
 
ᐱᖁᔭᑦᓴᖅ ᒫᓐᓇᐅᑎᓪᓗᒍ ᐊᑕᐅᓯᒃᑰᖅᓯᒪᙱᑦᑐᑦ ᐊᕕᑦᑐᖅᓯᒪᔪᓂ ᑕᒪᑦᓱᒧᖓ ᐃᓱᒫᓘᑕᐅᔪᒧᑦ. ᐃᓚᙱᓐᓂ 
ᐊᕕᑦᑐᖅᓯᒪᓂᐅᔪᓂ ᑕᑯᑦᓴᐅᑎᑦᓯᒍᓐᓇᕐᓂᖅ ᖃᓄᖅ ᑐᑦᓯᕋᖅᑐᖅ ᑕᑯᑦᓴᐅᑎᑦᓯᒍᓐᓇᕐᒪᖔᖅ ᐃᖅᑲᓇᐃᔭᕐᕕᒻᒥ 
ᐊᐅᓚᓂᐅᔪᓂᒃ ᐱᔾᔪᑕᐅᓯᒪᔪᓂᒃ PTSD−ᒧᑦ. ᐃᓚᙱᑦ ᐊᕕᑦᑐᖅᓯᒪᓂᐅᔪᑦ ᓇᓗᓇᐃᔭᐃᓯᒪᔪᑦ ᐱᖁᔭᕐᔪᐊᕐᒥᒃ 
ᐊᑐᐃᓐᓇᐅᑎᑦᓯᖁᔨᓪᓗᑎᒃ PTSD ᑕᐃᒪᐃᒃᑲᖅᑕᐅᓯᒪᒋᐊᖓ ᐃᖅᑲᓇᐃᔮᒧᑦ ᐱᑕᖃᖅᑎᓐᓇᒋᑦ ᓇᓗᓇᐃᕈᑎᑦᓴᐃᑦ. 
ᐅᔾᔨᕆᓗᒍ ᐊᑕᐅᓯᐅᖃᑎᒌᓐᓂᖅ ᐱᖁᔭᑦᓴᒥ ᐃᓘᓐᓇᙱᓐᓂ ᐊᕕᑦᑐᖅᓯᒪᔪᓂ ᓂᕆᐅᒋᔭᐅᙱᑦᑐᖅ ᒫᓐᓇᒫᒃᑯᑦ, 
ᒥᓂᔅᑕᐃᑦ ᑐᓪᓕᙱᑦ ᐊᙱᖃᑎᒌᑦᓯᒪᔪᑦ ᐃᓘᓐᓈᒍᑦ ᑐᕌᒐᕆᔭᐅᔪᖅ ᐲᖅᑕᐅᖁᓪᓗᒍ ᑕᑯᓐᓇᕐᓂᐅᔪᖅ 
ᐊᑦᑐᐊᓂᖃᖅᑐᖅ ᐃᓱᒪᒃᑯᑦ ᖃᓄᐃᙱᑦᓯᐊᕐᓂᕐᒧᑦ.  
 
ᒥᓂᔅᑕᐃᑦ ᑐᓪᓕᙱᑦ ᓇᓗᓇᐃᖅᓯᓯᒪᔪᑦ ᑎᑭᐅᑎᒍᒪᔭᓪᓗᐊᑕᐅᔪᓂᒃ/ᐊᐅᓚᔾᔭᒋᐊᕐᓂᐅᔪᓂᒃ: (i) ᒥᑭᓪᓕᑎᕐᓗᒍ 
ᑕᑯᓐᓈᕐᓂᐅᔪᖅ ᐃᓇᓪᓗᒋᓪᓗ ᐃᖅᑲᓇᐃᔭᖅᑏᑦ ᐃᑲᔪᖅᑕᐅᒍᒪᖁᓗᒋᑦ; (ii) ᐃᒥᕐᕈᓂᖅ ᖃᓄᖅ ᐱᕚᓪᓕᕈᓐᓇᕐᒪᖓᑕ 
ᐃᑲᔪᖅᓯᒍᑏᑦ; ᐊᒻᒪᓗ (iii) ᐊᒥᖅᑲᐅᑎᖃᕐᓂᖅ ᑐᓴᕋᑦᓴᓂᒃ ᐱᐅᓯᑦᓯᐊᕙᓂᖅᐹᒨᖓᔪᑦ.  
 
ᑲᑐᔾᔨᖃᑎᒌᑦᓱᑎᒃ ᐊᐅᓚᔾᔭᒋᐊᕈᑕᐅᔪᑦ ᓯᕗᓕᖅᑕᐅᑦᓱᑎᒃ ᓴᔅᑳᑦᓱᐊᓐᒧᑦ ᑐᑭᒧᐊᑦᑎᑕᐅᑦᓱᑎᒃ ᕗᕆᑎᔅ ᑲᓚᒻᕕᐊ, ᓅᕙ 
ᓯᑰᓯᐊ ᐊᒻᒪᓗ SLPC ᐊᑐᐃᓐᓇᐅᑎᑦᓯᔪᑦ ᓇᓖᕌᕋᒃᓴᓂᒃ ᐊᐅᓚᔾᔭᒋᐊᕈᑕᐅᓂᐊᖅᑐᑦᓄ ᐃᖃᓄᐃᒋᐊᕈᑕᐅᑎᓪᓗᒋᑦ 
ᐃᓱᒪᒃᑯᑦ ᖃᓄᐃᙱᑦᓯᐊᕐᓂᕐᒧᑦ ᐃᓱᒫᓘᑕᐅᔪᑦ. ᐱᖃᓯᐅᑎᓂᐊᖅᑐᑦ ᕿᒥᕐᕈᓂᖅ ᐃᖅᑲᓇᐃᔭᕐᕕᒻᒪᕆᐅᔪᓂᒃ, 
ᐊᑐᐃᓐᓇᐅᑎᖅᓯᓂᖅ ᐅᐸᓗᖓᐃᔭᐅᑐᓂᒃ ᑲᑐᔾᔨᖃᑎᖃᕐᓂᕐᒨᖓᔪᑦ ᓇᒻᒥᓂᖃᖅᑐᓂᒃ, ᕿᒥᕐᕈᓂᕐᓗ ᐊᑭᙱᓐᓂᒃ 
ᐊᑦᑐᐊᔪᑦ ᐊᐅᓚᔾᔭᒋᐊᕈᑕᐅᔪᓄᑦ.  
 

ᐊᓯᔾᔨᖅᑕᐅᓂᙱᑦ ᑲᓇᑕᒥ ᐃᖅᑲᓇᐃᖅᑎᓄᑦ ᒪᓕᒐᐅᑉ; ᐃᖅᑲᓇᐃᔭᖅᑎᓄᑦ ᒪᓕᒐᖅ ᐃᐅᓪᕘᑕᒥ − ᑐᓴᕋᑦᓴᖅ 
 
ᒐᕙᒪᑐᖃᒃᑯᑦ ᕿᓂᖅᑐᑦ ᐅᑯᓇᙵᑦ ᐊᓯᔾᔩᒍᒪᑦᓱᑎᒃ: (i) ᑭᖑᕙᕆᐊᕐᓂᖅ ᐱᕕᖃᕐᓂᐅᔪᒥᒃ ᕿᑐᕐᖓᖅᑖᕐᓂᐅᓴᓂᖅ 
ᐱᔾᔪᑎᒋᓪᓗ ᐱᒋᐊᕈᓐᓇᖅᑐᑦ 13 ᐱᓇᓱᐊᕈᓰᑦ ᓯᕗᕐᖓᓂ ᐃᕐᓂᕕᑦᓴᖓᑕ ᐅᓪᓘᑉ; (ii) ᑕᑭᓪᓕᒋᐊᕆᓂᖅ 
ᐊᑯᓂᐅᓂᕆᒍᓐᓇᖅᑕᖓᓂᒃ ᕿᑐᕐᖓᖃᕐᓂᕐᒧᑦ ᓄᖅᑲᖓᓂᐅᑉ 63−ᓄᑦ ᐱᓇᓱᐊᕈᓯᕐᓄᑦ; (iii) ᓴᖅᑭᓂᖅ ᓄᑖᕐᒥᒃ 
ᓄᖅᑲᓂᕐᒥᒃ 17−ᓂᒃ ᐱᓇᓱᐊᕈᓯᕐᓂᑦ ᓇᒻᒥᓂᕆᔭᐅᔪᑦ ᐸᐸᑦᓯᒋᐊᓕᒻᒧᑦ ᐃᓐᓇᕐᒥᒃ ᖃᓂᒪᔪᒥᒃ; ᐊᒻᒪᓗ (iv) 
ᐱᕕᖃᖅᑎᑦᓯᓂᖅ ᓄᖅᑲᖓᓂᕐᒥᒃ ᐊᑦᑐᐊᔪᒥᒃ ᖃᓂᒪᓂᖓᓄᑦ ᓄᑕᕋᐅᑉ ᐊᑑᑎᔭᐅᓂᐊᖅᑐᖅ ᑭᓇᑐᐃᓐᓇᕐᒧᑦ 
ᓇᒻᒥᓂᕆᔭᐅᔪᒧᑦ ᓄᑕᕋᐅᓪᓗ ᐊᖓᔪᖅᑳᑐᐊᕆᓇᒋᑦ.  
 
ᐃᐅᓪᕘᑕ ᐋᖅᑭᒋᐊᕆᕙᓪᓕᐊᔪᖅ ᓄᖅᑲᓂᐅᒍᓐᓇᖅᑐᓂᒃ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᙱᓐᓄᑦ, 
ᐱᔭᕆᐊᑭᓪᓕᑎᕆᑦᓱᑎᒃ ᓄᐊᑕᐅᓯᒪᔪᓂᒃ ᐆᕙᑕᐃᓂᒃ, ᐃᓚᒋᐊᕆᑦᓱᑎᓪᓗ ᐱᕕᖃᑦᑎᑦᓯᓂᐅᔪᓂᒃ ᓄᖅᑲᕐᓂᕐᒧᑦ 
ᐊᑭᓕᐅᑕᐅᔪᓂᒃ ᐊᒻᒪᓗ ᑲᑎᓯᒪᔪᓂᒃ ᐱᓇᓱᐊᕈᓯᕐᓂᒃ ᐃᖅᑲᓇᐃᔭᕐᓂᐅᔪᓂᒃ. ᐊᓯᔾᔨᑲᓐᓂᖅᑐᑦ ᐱᖃᓯᐅᔾᔪᑦ 
ᐋᖅᑭᒋᐊᕆᓂᕐᒥᒃ ᓄᑕᖅᑲᑦ ᐃᖅᑲᓇᐃᔭᕐᓂᙱᓐᓄᑦ ᒪᓕᒐᕐᓂᒃ ᐊᑲᐅᓈᕆᐊᖅᑕᐅᑦᓱᓂ ILO ᑲᑎᒪᓂᕐᒥ 138, 
ᑭᖑᕙᕆᐊᖅᑕᐅᑦᓱᑎᓪᓗ ᐆᕙᑕᐃᒧᑦ ᐊᑭᓕᐅᑕᐅᕙᑦᑐᑦ ᐃᑲᕐᕋᑲᓪᓗᐊᒥᒃ ᐃᑲᕐᕋᕐᒧᑦ ᓇᑉᐸᓪᓗᐊᖓᓄᓪᓗ.  
ᑐᓴᕋᑦᓴᐃᑦ ᓄᓇᕐᔪᐊᕐᒥ ᐃᖅᑲᓇᐃᔭᕐᓂᕐᒨᖓᔪᓄᑦ – ᑐᓴᕋᑦᓴᖅ 
ᑭᖑᕐᖓᒍᑦ ᑐᓴᕆᐊᕐᓂᐅᔪᑦ ᐊᕕᑦᑐᖅᓯᒪᔪᕐᔪᐊᓂᒃ ᐊᕕᑦᑐᖅᓯᒪᓂᐅᔪᓂᓪᓗ, ᒐᕙᒪᒃᑯᙱᑦ ᑲᓇᑕᐅᑉ 

ᑭᖑᓪᓕᖅᐹᖓᓃᓕᖅᑐᑦ ᓇᓗᓇᐃᖅᓯᓂᕐᒥᒃ ᓄᓇᕐᔪᐊᕐᒥ ᐃᖅᑲᓇᐃᔭᕐᓂᕐᒧᑦ ᑎᒥᐅᔪᒧᑦ ᑲᑎᒪᓂᕐᒥᒃ 98 (ᐱᔪᓐᓇᐳᑏᑦ 
ᐸᕐᓇᐅᑎᖃᕐᓂᕐᒧᑦ ᓄᐊᑦᓯᓂᕐᒧᓪᓗ). ᐅᔾᔨᖅᑐᕐᓂᖅ ᓯᕗᕙᖅᐸᓪᓕᐊᒍᑕᐅᓂᐊᖅᑐᖅ ᐊᑎᓕᐅᖅᑕᐅᓂᕐᒧᑦ ᐊᐅᓚᓂᐅᔪᑦ 
ᑲᑎᒪᓂᖅ 81−ᒧᑦ ᐃᖅᑲᓇᐃᔮᑦ ᕿᒥᕐᕈᔭᐅᓂᙱᓐᓄᑦ ᐊᒻᒪᓗ ᒪᓕᒐᖅ 29 ᐃᖅᑲᓇᐃᔭᖅᑎᑕᐅᒐᓱᐊᒡᒐᖅᑐᓄᑦ 
ᑕᑯᓐᓈᖅᑕᐅᑦᓱᑎᒃ ᐱᔭᕇᖅᑕᐅᓛᕆᐊᙱᑦ ᒫᓐᓇᒫᒃᑯᑦ.  
 
ᕿᒥᕐᕈᓂᕐᒨᖓᔪᑦ ᐅᖃᖃᑎᒌᓐᓂᐅᔪᑦ ᓄᑖᕐᒧᑦ ᑕᐅᖅᓰᖃᑦᑕᕐᓂᕐᒧᑦ ᐊᙱᖃᑎᒌᒍᑎᒧᑦ ᐊᓯᙱᓐᓄᑦ ᓄᓇᓕᕐᔪᐊᓄᑦ 
ᑲᔪᓯᕙᓪᓕᐊᙱᓐᓇᖅᑐᖅ.  
 
ᑲᑎᒪᓂᙱᑦ FPT ᒥᓂᔅᑕᐃᑦ ᑎᒍᒥᐊᖅᑐᑦ ᐃᖅᑲᓇᐃᔭᕐᓂᒥᒃ (ᐅᑭᐊᖓᓂ 2017) 
 
ᒥᓂᔅᑕᐃᑦ ᑐᓪᓕᙱᑦ ᑐᑦᓯᕋᖅᓯᒪᔪᑦ ᐅᑯᓇᙵᑦ: 

ᑐᓴᕋᑦᓴᐃᑦ ᐅᑯᓄᖓᖓᔪᑦ: 
• ᐃᖅᑲᓇᐃᔭᕐᕕᒻᒥ ᐋᓐᓂᐊᑦᑕᐃᓕᒪᓂᐅᑉ ᐊᑦᑕᓇᑦᑕᐃᓕᒪᓂᐅᓪᓗ ᐊᑕᐅᑦᓯᒃᑰᖅᑎᑕᐅᓂᙱᑦ (ᓴᔅᑳᑦᓱᐊᓐ) 
• ᓄᓇᕐᔪᐊᕐᒥ ᐃᖅᑲᓇᐃᔭᕐᓂᕐᒨᖓᔪᑦ (ᑲᓇᑕ) 
• ᐃᖅᑲᓇᐃᔭᕐᕕᒻᒥ ᐃᓱᒪᒃᑯᑦ ᖃᓄᐃᙱᑦᓯᐊᕐᓂᖅ (ᕗᕆᑎᔅ ᑲᓚᒻᐱᐊ, ᓅᕙ ᓯᑰᓯᐊ, ᒫᓂᑑᕙ) 
• ᐃᖅᑲᓇᐃᔭᕐᕕᒻᒥ ᓱᓇᑐᖅᓯᒪᓂᖅ (SLPC ᐃᑲᖅᑐᖅᑕᐅᔪᑦ CAALL-OSH−ᒧᑦ) 
ᐱᖓᓱᓄᑦ ᓄᑖᑦ ᓯᕗᓂᕐᒧᑦ−ᕿᒥᕐᕈᓂᕐᒧᑦ ᑲᑎᒻᒪᐅᑎᑦᓴᐃᑦ: 
• ᐊᑦᓱᕈᕐᓇᖅᑐᑦ ᓵᙵᔭᐅᔪᑦ ᐊᕐᓇᓄᑦ ᓄᓇᕐᔪᐊᕐᒥ ᐃᖅᑲᓇᐃᔮᙱᓐᓄᑦ (ᑲᓇᑕ ᐊᒻᒪᓗ ᑯᐸᒃ) 
• ᐊᔾᔨᒌᙱᓐᓂᖅ ᐃᖅᑲᓇᐃᔭᕐᓂᕐᓗ (ᑐᙵᕕᓖᑦ ᓄᓇᖃᖅᑳᖅᓯᒪᔪᓂᒃ) − ᓄᓇᕗᑦ ᐊᓚᒡᒐᐃᑎᑦᓯᓯᒪᔪᖅ 

ᑐᕌᒐᒥᓐᓂᒃ ᕿᒥᕐᕈᒍᒪᓪᓗᑎᒃ ᐱᕚᓪᓕᑎᑦᓯᕐᓂᒥᒃ ᐃᓄᓐᓄᑦ ᐊᑐᐃᓐᓇᐅᓂᙱᓐᓂᒃ ᐃᖅᑲᓇᐃᔮᑦ 
ᐃᓱᒪᑦᓴᖅᓯᐅᕈᑎᖃᕐᓂᒃᑯᑦ ᐃᖅᑲᓇᐃᔮᓄᑦ ᑎᑭᐅᒪᔭᕆᐊᓕᓐᓂᒃ; ᓴᔅᑳᑦᓱᖓᓐ ᓇᓗᓇᐃᖅᓯᓯᒪᔪᖅ 
ᐱᒻᒪᕆᐅᓂᖓᓂᒃ ᖃᐅᔨᓴᑦᓯᐊᕐᓂᐅᑉ ᐅᔾᔨᖅᑐᕆᐊᓕᓐᓂᒃ ᐃᖅᑲᓇᐃᔭᕐᓂᕐᒧᑦ ᐱᔪᓐᓇᐅᑎᓂᒃ ᑐᑭᙱᓐᓂᓪᓗ 
ᒪᓕᒐᙱᓐᓂᓪᓗ ᐃᖅᑲᓇᐃᔭᕐᓂᐅᑉ ᐃᓚᐅᑎᑦᓯᒐᓱᖅᓱᑎᒃ ᐃᖅᑲᓇᐃᔭᖅᓯᒪᙱᑦᑐᓂᒃ ᐱᓗᐊᖅᑐᒥᒃ 
ᓄᓇᖃᖅᑳᖅᓯᒪᔪᓃᓐᖔᖅᑐᓂᒃ. ᐅᖃᖃᑎᒌᓐᓂᖅ ᐅᖃᐅᓯᖃᕆᐊᓕᒃ ᐊᓯᔾᔩᓂᕐᒥᒃ ᐃᖅᑲᓇᐃᔮᓅᖔᔪᓂᒃ 
ᐊᒻᒪᓗ ᓄᓇᖃᖅᑳᖅᓯᒪᔪᑦ ᐅᔾᔨᖅᑐᕐᓂᙱᓐᓂᒃ ᐱᔪᓐᓇᐅᑎᒥᓐᓂᒃ, ᑐᓴᐅᒪᑎᑕᐅᓗᑎᒃ ᐃᓱᒪᓕᐅᕈᑎᙱᓐᓄᑦ 
ᓱᓕᔪᕐᓂᐊᖅᑏᑦ ᕿᒥᕐᕈᔨᙱᑦᑕ. (ᓴᔅᑳᑦᓱᐊᓐ ᑐᓴᖅᑎᑕᐅᓗᑎᒃ ᓄᓇᕗᒻᒥᒃ) 

• ᓴᖅᑭᐸᓪᓕᐊᔪᑦ ᐊᐅᓚᓂᐅᔪᑦ ᐊᓯᔾᔨᕐᓂᐅᔪᓪᓗ ᐃᖅᑲᓇᐃᔮᑦ ᐃᓗᐊᓂ. (ᐋᓐᑎᐅᕆᐅᓪ).  

